ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈԿՏԵՄԲԵՐԻ 3-Ի N 1581-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ
ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ

	08.07.2025թ.

	
	№ ԴԽ/20.1/23194-2025

	«Հայաստանի Հանրապետության կառավարության 2024 թվականի հոկտեմբերի 3-ի N 1581-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը․
        1․ Նախագծի 1-ին կետի 3-րդ ենթակետից հանել «347-րդ» բառը,
	Ընդունվել է, խմբագրվել է:

	        2․ Նախագծի 1-ին կետի 4-րդ ենթակետով լրացվող կետերից հանել 412-րդ՝ (Գավառ համայնքի «Գավառի թիվ 5 մանկապարտեզ» ՀՈԱԿ), 414-րդ՝ (Մարտունի համայնքի «Ձորագյուղի մանկապարտեզ» ՀՈԱԿ) և 433-րդ` («Այգեպարի մանկապարտեզ» ՀՈԱԿ) կետերը,
	Ընդունվել է, խմբագրվել է:

	      3․ ՀՀ կառավարության 2024 թվականի հոկտեմբերի 3-ի N 1581-Ն որոշմամբ հաստատված հավելված N 1-ի 347-րդ կետում «ՏԿԵՆ սուբվենցիա» բառերը փոխարինել «ՀՀ Գեղարքունիքի մարզպետի աշխատակազմ» բառերով, «70» թիվը փոխարինել «60» թվով և «հիմնանորոգում» բառը փոխարինել «վերանորոգում» բառով,
	Ընդունվել է, խմբագրվել է:

	[bookmark: _Hlk202805925]       4․ ՀՀ կառավարության 2024 թվականի հոկտեմբերի 3-ի N 1581-Ն որոշմամբ հաստատված հավելված N 1-ի 383-րդ կետում «ՏԿԵՆ սուբվենցիա» բառերը փոխարինել «ՀՀ Արագածոտնի մարզպետի աշխատակազմ» բառերով, «300» թիվը փոխարինել «220» թվով և «կառուցում» բառը փոխարինել «վերանորոգում» բառով,
	Ընդունվել է, խմբագրվել է:

	     5․ Առաջարկվում է նաև ՀՀ կառավարության 2024 թվականի հոկտեմբերի 3-ի N 1581-Ն որոշման հավելված 1-ում ավելացնել Արտաշար գյուղի մանկապարտեզը (պահանջվող տեղեկատվությունը կցվում է)։
	Ընդունվել է, խմբագրվել է:

	ՀՀ ՔԱՂԱՔԱՇԻՆՈՒԹՅԱՆ ԿՈՄԻՏԵ
	09.07.2025թ.

	
	№ 01/16.1/10896-2025

	«Հայաստանի Հանրապետության կառավարության 2024 թվականի հոկտեմբերի 3-ի N 1581-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ ՀՀ քաղաքաշինության կոմիտեն առաջարկում է Նախագծի 1-ին կետի 3-րդ ենթակետի «156-րդ,» բառերից հետո ավելացնել «158-րդ,» բառերը՝  հաշվի առնելով ՀՀ կառավարության 2015 թվականի մարտի 19-ի N 596-Ն որոշման 13-րդ կետի համաձայն ավարտված շինարարությունն ընդունող հանձնաժողովի հաստատված ակտը:
	           Ընդունվել է, խմբագրվել է:

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	18.07.2025թ.

	
	№ /27.3/31966-2025

	«Հայաստանի Հանրապետության կառավարության 2024 թվականի հոկտեմբերի 3-ի N 1581-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Հարկ ենք համարում անդրադառնալ Հայաստանի Հանրապետության կառավարության 2024 թվականի հոկտեմբերի 3-ի N 1581-Ն որոշման (այսուհետ՝ Որոշում) նախաբանում հղում կատարված լիազորող նորմերին։
Որոշումը նորմատիվ բնույթի է, մինչդեռ Որոշման նախաբանում հղում է կատարվել անհատական և ներքին (լոկալ) բնույթի իրավական ակտերին։
Այս կապակցությամբ հարկ է  նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետը, համաձայն որի՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է։ Ելնելով վերոգրյալից անհրաժեշտ է Որոշման նախաբանում հղում կատարել համապատասխան լիազորող նորմին։
Անդրադառնալով նախագծին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, մինչդեռ ներկայացված հիմնավորմամբ բացակայում են նախատեսված փոփոխությունների մանրամասն հիմնավորումները, ուստի անհրաժեշտ է Նախագծի հիմնավորումը լրամշակել։
	Ընդունվել է ի գիտություն:

	2․ Նախագծի 1-ին կետում «նախակրթարան»–ի» բառերն և նշաններն անհրաժեշտ է փոխարինել «նախակրթարան» բառերով, նկատի ունենալով Որոշման և Որոշման Հավելված 1-ի վերնագրերը։
	Ընդունվել է, խմբագրվել է:

	3․Նախագծի 1-ին կետի 1-ին, 2-րդ, 3-րդ, 4-րդ ենթակետերում «տողերն» և «տողի» բառերն առաջարկում ենք համապատասխանաբար փոխարինել «կետերն» և «կետի» բառերով, իսկ Նախագծի 1-ին կետի 2-5-րդ ենթակետերում կիրառված «սունյակի» բառերն առաջարկում ենք փոխարինել «սյունակի» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի պահանջը։
	Ընդունվել է, խմբագրվել է:

	4․ Նախագծի 1-ին կետի 5-րդ ենթակետում «129-րդ կետի 2-րդ սունյակում և» և «376-րդ կետի 2-րդ սունյակում և» բառերն առաջարկում ենք փոխարինել «ցանկի» բառերով։
    Նշվածի արդյունքում անհրաժեշտություն կառաջանա Նախագծի 1-ին կետում «ցանկի՝» բառը և կետադրական նշանը փոխարինել «ցանկի (այսուհետ՝ ցանկ)՝» բառերով, կետադրական նշանով և փակագծերով։
	Ընդունվել է, խմբագրվել է:

	5․ Նախագծի 1-ին կետի 6-րդ ենթակետում «ավելացնել» բառն առաջարկում ենք փոխարինել «լրացնել» բառով։
	Ընդունվել է, խմբագրվել է:

	6․ Նախագծի 1-ին կետի 7-րդ ենթակետով նախատեսվում է Որոշման ցանկի 400-րդ կետից հետո լրացնել նոր՝ 401-492 կետերով։
 Առաջարկում ենք նոր լրացվող կետերից հետո լրացնել «․» միջակետ նշաններ, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ (...) Կետերը համարակալվում են արաբական թվանշաններով, որոնք տեքստից բաժանվում են միջակետով:(...): 
 Միաժամանակ հայտնում ենք, որ նույն դիտարկումը վերաբերում է Որոշման ցանկի 365-400-րդ կետերին։
 Բացի այդ, Նախագծի 1-ին կետի 7-րդ ենթակետում «բովանդակությամբ» բառից հետո անհրաժեշտ է լրացնել «․» միջակետ նշանը։
	Ընդունվել է, խմբագրվել է:

